
MARIJA NIZZLET IS-SEMA FL-ART

Kull tic¢rita tqanqal fina dehxa, weggha, u hafna drabi din il-weggha, anki jekk taqta’
subghajk, tinbidel malajr jew f’sens ta’ htija jew f’sens ta’ rabja, ghal xi hadd jew ghal xi
haga, jew ghalina nfusna. U meta din it-ticrita ssir f’gisimna, minghajr ma nikkmandawh,
gisimna, normalment, jekk ikun mhux hazin fis-sahha, jibda jaghmel kulma jista’ biex dik it-
ticrita jirreparaha u jfejjagha.

Imma hemm ticritiet ohra, hemm firdiet ohra li jmorru lil hinn minn dawk tal-laham, tal-gilda
tal-gisem. Hemm it-ticritiet fil-qalb taghna. Nixtieq haga u ssir ohra, kelli ideal u skop f’hajti
u ma lhaqtux, kelli relazzjoni illi kont gqed nibni bil-mod ma’ persuna jew ma’ persuni, u
dawn inkisru, htija tieghi jew mhix. Ticritiet fil-gqalb, imma jistghu jkunu wkoll ticritiet fil-
glub, fir-relazzjonijiet. Araw x’jigri meta jkun hemm ferita f’relazzjoni, meta tnejn li jkunu
habbew lil xulxin ghal tant snin, infirdu. Araw x’jigri meta t-tfal jitilfu l-prezenza kontinwa
ta’ xi hadd jew ta’ tnejn mill-genituri. Kull ti¢rita thalli weggha, dehxa, u tinbidel f’rabja jew
sens ta’ htija. U r-rabja u s-sens ta’ htija u l-weggha ma jhalluniex sew; ipogguna
f’sitwazzjoni li ahna nghidulha ‘tal-inkwiet’. L-inkwiet jigi hafna drabi mit-tic¢rit, mhux tant
mit-ticrit tal-gisem, mhux tant mill-firda fil-gisem — dik ukoll — imma mill-firda fil-qalb jew
bejn il-qlub. L-inkwiet jigi bil-glied, mit-tilwim, mid-diffikultajiet, mill-kunflitti li ahna
nghixu fil-persuna taghna jew li nghixu ma’ persuni ohra.

Tghiduli, dan x’ghandu x’jagsam mal-Festa ta’ Santa Marija? Ghandu x’jagsam hafna, ghax
din il-festa ta’ Santa Marija, din il-festa ta’ din il-Mara kbira hija 1-festa tal-ghaqda, hi 1-festa
tar-restawr, hi 1-festa tal-fejqan, tal-fejgan tal-firda bejn ir-ruh u l-gisem — Marija titla’ fis-
sema bir-ruh u bil-gisem, u hafna mill-firdiet taghna jsibu l-origini taghhom proprju fil-firda
bejn ir-ruh u 1-gisem, imma hemm firda ohra, illi llum ged ni¢celebraw il-fejgan taghha, illi
llum ged nic¢celebraw solennita kbira — I-ghagda ta’ bejn il-bniedem u Alla. Marija li titla’ fis-
sema, Marija mehuda fis-sema. Dawn huma zewg firdiet illi ahna minghajr ma nindunaw, li
minghajr ma nkunu nafu fil-hajja taghna, Zzewg firdiet li jgibulna sitwazzjoni ta’ inkwiet, ta’
dwejjaq - il-firda bejn ir-ruh u 1-gisem, bejn l-ispirtu, bejn ir-raguni taghna, bejn il-grazzja li
tana Alla, bejn il-gisem taghna, ix-xewqat, l-ispirazzjonijiet u l-emozzjonijiet taghna, u l-firda
ta’ dan il-gisem, ta’ din il-persuna kollha kemm hi, il-firda minn ma’ Alla, il-firda ma’ Alla.

[llum geghdin ni¢¢elebraw bic¢ca mill-art fis-Sema — Marija mehuda fis-Sema. Imma ma
ninsewx illi 1-Festa tal-lum hi possibbli ghaliex Marija nizzlet is-Sema fl-art. Il-Festa tat-
Tlugh ta’ Marija fis-Sema mill-art hi possibbli ghax kienet hi li kienet moghtija li tnizzel is-
Sema fl-art. Fiha tnissel, kiber, tkabbar l-istess Iben ta’ Alla, Gesl. Imma dak li jigri lil
Marija jigri lilna wkoll, jekk ahna naghzlu b’liberta, bil-persuna taghna, bil-qawwa u I-
ghajnuna tal-grazzja tal-Ispirtu s-Santu, illi nirreparaw, nirrikonc¢iljaw, nghaqqdu flimkien ir-
ruh u I-gisem, il-persuna taghna ma’ dik ta’ Alla, biex mil-lum, bhal Marija, ahna wkoll
innizzlu bi¢¢a mis-Sema fl-art.

Ahna ninsew, inbatu hafna bid-dimensja, inbatu hafna bl-amnesija, ninsew li ahna xbieha ta’
Alla, li f’kull wiehed u wahda minna hemm b’xi mod immarkata 1-id, id-DNA spiritwali tat-
Trinita. U meta ahna ninsew, meta ninfirdu mit-Trinita, mill-ghajn, mis-sors tal-energija tas-



sahha u tal-hajja taghna, minghajr ma nindunaw niehdu dehxa, inwegghu, inkunu rrabjati u
nghixu fil-htija, minghajr ma nindunaw. Dawn huma I-ikbar u l-iktar zewg sentimenti komuni
fost il-bnedmin: ir-rabja u s-sens tal-htija 1i jigu mill-biza’, b’mod specjali ta’ dak li ma
nafux, fejn tonqos il-perspettiva, fejn tonqos id-direzzjoni, fejn jonqos l-iskop u l-objettiv ta’
dawn l-erbat ijiem hajja li ghandna fuq din l-art.

Mela ejjew induru ftit lejn l-istorja ta’ Marija biex naraw kif hi ghexet is-Sema fl-art, kif hi
din ir-rabta, din 1-ghajn, dan is-sors tal-hajja taghna, it-Trinita, ghexitha fil-hajja taghha ta’
kuljum, fl-istorja taghha f’Nazaret, f’Gerusalemm, f’postijiet konkreti tal-hajja ta’ kuljum fid-
dar, mal-hbieb, mal-graba, kif nghixu ahna, ghax Marija wahda minna. Hekk jghid 1-Isqof
gaddis Tonino Bello: “Marija wahda minna”. U jekk hi wahda minna, ahna wkoll nistghu
nimitawha, nghixu bhalha u rridu nharsu lejha biex nitghallmu ahna wkoll inhitu t-ticritiet,
nirrestawrar il-firdiet, infejqu 1-feriti li jinbtu minn zmien ghal Zmien, minghajr ma nindunaw
kultant fil-hajja taghna ta’ kuljum.

Hemm, iva, feriti li ahna ma nistghux infejquhom, marbutin mal-kreaturalita taghna, mal-fatt
li ahna holgien, mal-fatt li ahna m’ahniex perfetti, mal-fatt li ahna m’ahniex allat. Imma
hemm feriti ohra li ngibuhom b’idejna, li ghandna kontroll fughom, li ahna nistghu nirrangaw
jekk inharsu lejn Marija, jekk nghixu ahna wkoll bhalha, bis-Sema fl-art, biex imbaghad,
meta jasal il-waqt, ma jkunx difficli biex ahna wkoll nitilghu s-Sema, bhalha, maghha.
Tinsewx li l-impenn taghna fuq din l-art hu li nghixu s-Sema fl-art. Jghiduhulna I-Ittri tal-
Appostli, San Pawl b’mod specjali: “Ahna pajzani tas-sema pajjizna” (Fil 3:20). Tlabna fit-
Talba tal-bidu ta’ din il-quddiesa: “Aghtina, Mulej, li nahsbu fil-hwejjeg tas-Sema”. U tahseb
fil-hwejjeg tas-Sema ma jfissirx li tghix fis-shab, maqtugh mill-art, jew toqghod fil-knisja 24
siegha kuljum. Xejn minn dan! Tahseb fil-hwejjeg tas-Sema jfisser tkun bniedem, tkun ragel
u mara ta’ veru, tkun ragel u mara kollok kemm int, minghajr ma titlef 1-ebda parti mill-
esperjenza umana tieghek, tal-personalita tieghek, la dik intra-psikika, la dik personali
tieghek, la dik interpersonali mal-ohrajn, la dik razzjonali-spiritwali ma’ Alla, mas-sors, mal-
energija vera tal-ezistenza taghna li ahna hafna drabi ninsew.

L-atteggjament ta’ Marija fil-mument tat-Thabbira tal-Anglu

Kif ghexet Marija s-Sema fl-art f’hajjitha? Fit-Thabbira tal-Anglu, Marija toqghod biex
tisma’ 1-Kelma, forsi kif geghdin ahna dalghodu, li ghadna kif smajna 1-Kelma. Din il-Kelma
li ahna nisimghu — u ghalhekk dak 1-‘istorbju’ kollu mal-Vangelu, ghalhekk dik 1-Hallelujah
sabiha li ghadna kif smajna ftit ilu, ghalhekk qomna lkoll bilwieqfa ma’ dak il-ktieb tal-fidda,
ghaliex hija 1-Kelma ta’ Alla u hi importanti li taghtina d-dawl ghal hajjitna, id-direzzjoni, ftit
pozittivita u ottimizmu fid-diffikultajiet li nghixu fil-hajja taghna ta’ kuljum. U dan ghexet
Marija meta 1-Anglu jkellimha. L-anglu huwa 1-Kelma ta’ Alla, Alla li jkellem lill-bniedem.
Ma kinitx esperjenza unika jew ta’ privilegg ghal din il-mara b’mod wahdieni, b’mod uniku,
imma hija l-esperjenza li ahna nistghu naghmlu, kull wiehed u wahda minna, kull darba li
ahna nisimghu b’serjeta 1-Kelma ta’ Alla u nhalluha tidhol fina.

U fuqiex kellimha l-anglu lil Marija? “Se tnissel u jkollok iben” (Lq 1:31). Ikellimha fuq il-
wild, fuq it-tnissil, fuq it-twelid, fuq tarbija. U r-risposta ta’ Marija xi tkun? Ma ninsewx li
Marija kienet ghazlet, almenu hekk tghidilna t-Tradizzjoni tal-Knisja, li tibga’ vergni. Li kien
jiddependi minnha, kienet tibga’ xebba, imma Alla, fil-hsieb u l-pjan tieghu, hafna drabi
jagixxi b’mod kuntrarju, jahsadna fil-mod ta’ kif jaghmel fil-hajja taghna ta’ kuljum... Alla
ghazel mod iehor ghaliha. Kif tant jigri lili, lilek, lilna: kull hasda li tigrilna fl-istorja ta’
hajjitna tista’ tkun bhal dik ta’ Marija. U Marija kif tirrispondi lill-anglu? “Hawn jien il-



gaddejja tal-Mulej, ha jkun minni skont kelmtek” (v. 38). U hawn diga ghandna rabta bejn ir-
ruh u l-gisem, bejn Marija u Alla, li hafna drabi ahna nitilfu fl-esperjenza tal-hajja taghna.

Araw x’inhu jigri fi Zmienna fejn jidhol it-tnissil u t-twelid tal-ulied. Aktar milli lil Alla
nghidulu: ‘Ha jsir minni skont kelmtek’, nghidulu: ‘Hazin ghalik jekk ma taghmilx kif irrid
jien, ghax dak li ma taghtinix int, ingibu mod iehor’. Hafna drabi dan ifisser ticrita minn dak
li hu naturali, firda u ferita minn dak li hu tas-soltu, mill-mod kif jahdem Alla, mill-mod kif
jagixxi fil-hajja ta’ kull bniedem. Imma l-problema vera mhijiex din, il-problema vera mhix 1-
IVF, mhix l-abort... il-problema vera gieghda fil-fatt li lil Alla nghidlu: ‘Hawn nikkmanda
jien, hawn naghmel li rrid jien, mhux li trid int’. Tghiduli: ‘Jekk inkun solvejtha, ma tibgax
problema!’. Minghalik! Ghaliex tibga’ problema? Ghax jekk int ma tahdimx fugek innifsek,
jekk int ma tindunax li gieghed taghmel dak li trid int u mhux dak li jrid Alla, int tibga’ bl-
istess attitudni f’kollox... mar-ragel, mat-tfal meta jikbru, ma’ ommok, ma’ missierek.

U x’jigri jekk int trid taghmel dejjem dak li trid int, u jekk gatt ma tghid bhal Marija: ‘Hawn
jien, il-qaddejja tal-Mulej, ha jsir minni skont kelmtek’? It-ticrita tkompli tikber u tkompli
zzarrat bhal meta tigbed hajta. Ghax il-problema mhix it-tfal jew li ma rridhomx, imma hi
iktar fonda. Il-problema hi: ‘Hawn nikkmanda jien, hawn naghmel li rrid jien, ghandi 1-flus
allura naghmel triq fil-bahar’. Dik hi l-problema, u t-ti¢rita ma tfigx, u jien nibga’ bit-ticrita,
jien nghixha I-firda go fija, jien nghixha r-rabja, il-biza’ jew is-sens ta’ htija, u nipprova
nifgaha b’mod jew b’iehor.

Imma Marija tghallimna wkoll li jista’ jkun hemm ticrita fir-relazzjonijiet. X’taghmel Marija
wara li tisma’ lill-anglu jkellimha? Titlag u tmur ghand Elizabetta. Kemm nisimghu
b’relazzjonijiet foloz, li jkunu mimlijin b’apparenza, dak li jidher minn barra... hafna kliem
sabih quddiemek, imbaghad daqqiet tas-sikkina u stalletti wara dahrek. Kemm nisimghu
minn dawn ir-relazzjonijiet! Kemm relazzjonijiet li apparentement huma normali, imbaghad
meta tidhol fil-fond issib li hemm hafna ghira, mibeghda, kompetizzjoni. Kemm relazzjonijiet
bhal dawn!

X’tghallimna Marija fir-relazzjonijiet biex is-Sema jinzel fl-art, halli mbaghad ahna wkoll
nibdew nghixu s-Sema diga minn din l-art, u tkun naturali li ahna wkoll maghha nitilghu fis-
Sema meta jasal il-waqt? Is-sincerita, l1-imhabba, l-awtenticita fir-relazzjonijiet taghna. II-
glieda li ahna rridu naghmlu maghna nfusna biex neghlbu certi sentimenti bhalma hi 1-ghira,
b’mod specjali bejn 1-ahwa. Kemm ghira bejn l-ahwa! Kemm ghira bejn nies li jigu minn
xulxin! Marija tghallimna. Hi li kienet tigi minn Elizabetta, kienet differenti minn minnha: hi
kienet zaghzugha u Elizabetta kienet mara anzjani; hi kienet gejja minn familja sempli¢i u
Elizabetta minn familja tas-sacerdoti, minn familja ta’ klassi. Imma dawn it-tnejn ma
jogoghdux jaraw id-differenzi ta’ bejniethom, imma jqisu lil xulxin b’rispett, bi stima. Kull
persuna ghandha d-dritt u jedd ghal stima u rispett.

Imma jekk ahna nergghu nduru ghall-ewwel episodju ta’ Marija, jekk ahna lil Alla nghidulu:
‘Mhux kif trid, imma kif irrid jien’, allura nsewhom ir-relazzjonijiet awtentic¢i, insewhom il-
fejgan u r-restawrazzjoni fir-relazzjonijiet ta’ bejnietkom. Hallu 1-kompetizzjoni u 1-ghira
tidhol, imma dawn lilna jpogguna f’infern minn din id-dinja! Altru li mhux is-Sema fl-art,
imma l-infern fl-art! Marija tghallimna kif nghixu l-paci u I-ferh li jaghtina Alla meta nhalluh
ikun il-habib u I-kumpann taghna.

L-atteggjament ta’ Marija fil-mument tat-Twelid ta’ Gest



Imbaghad niltagghu mal-episodju sabih tal-Milied — Marija li tiled lil Gest. Il-Vangelu
jghidilna: “...fisqietu u medditu f’'maxtura” (Lq 2:7). Dawn iz-Zewg kelmiet, ghalkemm
huma ftit, juru 1-kura, l-attenzjoni, 1-affett, l-imhabba kontinwa li mbaghad nergghu nibgghu
narawha fil-Vangelu. Tmur bih fit-Tempju tipprezentah, ghall- ‘Bar mitzvah’, meta kellu 12-il
sena, u nibqghu narawha din il-kura ta’ Marija ghal Gestl.

Meta jien nitlaq bl-idea li ‘hawn li rrid jien, u mhux li trid int’, allura lit-tfal tieghi ma
nistmahomx bhala persuni. It-tfal tieghi nkun kuntent bihom sakemm gew fid-dinja. It-tfal
tieghi isiru oggett tas-sodisfazzjon, tal-pjacir tieghi. It-tfal tieghi ma jibqghux persuni
differenti minni, imma huma sempli¢iment estensjoni tieghi, sodisfazzjon ta’ bzonn li forsi
kont nixtieq, imma issa ladarba @ie, ladarba jiena sodisfatt, issa m’ghadux daqgshekk
importanti, u allura t-tfal tieghi m’ghadhomx daqshekk importanti. U allura ma jimpurtax
jekk jien inhallihom ghal hin twil wehidhom, ma jimpurtax jekk jien insib elf mod ta’ kif
inpogguhom hawn jew hemm, ma jimpurtax... l-agwa li jien qieghed sew. Ikun minni dak li
rrid jien, mhux dak li trid int! Ghalhekk id-dnub il-kbir.

Ghalhekk Marija hija kbira, ghax kienet kapaci tissottometti 1-liberta u r-rieda taghha ghal
dak li jixtieq Alla, ghal dak li Alla ried minnha. Kemm ghandna bzonnha fid-dinja ta’
zmienna, fil-familji taghna, fir-relazzjonijiet ta’ bejnietna din il-konvinzjoni u din il-verita!
Kemm inkunu iktar kuntenti li kieku nitilqu lilna nfusna fil-providenza u r-rieda ta’ Alla, li
jrid biss il-gid lil kull wiehed u wahda minna! Imma ahna jigrilna bhal Eva: kienet kuntenta
fil-gnien, imma kien hemm xi hadd fesfsilha f’mohhha u qalilha: ‘Dak ma jridkomx kuntenti,
ma jridkomx sew, dak galilkom biex ma tihdux mill-frotta biex ma tkunux bhalu’; u ahna
nghixu kontinwament b’din it-tfesfisa f’'mohhna: Alla ma jridnix sew, ma jridnix kuntent, ma
jridnix ferhan. Din hija l-konvinzjoni li ahna nghixu biha kontinwament u li ahna rridu
nikkumbattu. Dan hu d-dnub originali: mhuwiex dak id-dnub li ghamlu Adam u Eva ma nafx
kemm ilu, imma huwa n-nuqqgas ta’ fiduc¢ja f’Alla, li ahna ngorru fl-esperjenza tal-hajja
taghna.

Allura bilfors nahsbu fina nfusna, il-hajja taghna ssir kollha kemm hi difiza taghna nfusna,
kollha kemm hi reattiva, u qatt ma nkunu proattivi, gatt ma nimxu ’l quddiem, imma dejjem
niddefendu (crisis management) fil-hajja taghna ta’ kuljum. Ghax jekk m’hemmx perspettiva,
jekk m’hemmx direzzjoni u ghanijiet cari, allura I-importanti li jien illum inkampa almenu
mhux hazin. Din hija l-logika u r-raguni li biha nimxu, allura ma jimpurtax jekk it-tfal
ikollhom jogoghdu man-nanniet jew xi mkien iehor ghal hin twil.

Marija tghallimna l-attenzjoni ghal kull persuna. Kull persuna hija x-xbieha ta’ Alla, kull
persuna fiha t-timbru tat-Trinita. Kull persuna, meta narawha — hu min hu, intelligenti jew
mhux, fqir jew sinjur, ghandu kemm ghandu degrees jew m’ghandux — hi ritratt, statwa hajja
ta’ Alla. U allura jixirigilha dejjem kull rispett, 1-ikbar rispett, 1-oghla rispett, iktar mix-
xoghol, mill-flus, minn kull progett jew pjan iehor li ahna jista’ jkollna fil-hajja taghna ta’
kuljum. U din hija glieda li rridu niggieldu lkoll flimkien, favur il-bniedem. Ghax xi gralna?
Meta nahsbu biss fina nfusna, meta l-persuni l-ohra jkunu biss sempli¢iment oggett, ahna
nispiccaw nghaddu minn fuq kulhadd, minghajr biss ma nindunaw. U dan hu zball kbir li
forsi jien stess naghmel fil-hajja tieghi: nibga’ ghaddej minn fuq dak li jkun, minn fuq ir-
rispett u l-istima vera tal-persuna. U Marija tghallimna biex ahna nistmaw lil kull bniedem
dagslikieku kien I-istess iben taghha.

L-atteggjament ta’ Marija fil-mument tal-Prezentazzjoni ta’ Gesu fit-Tempju



Marija tghallimna wkoll li kultant hemm bzonn li mmorru fit-Tempju ta’ Gerusalemm. Kif
nistghu nghixu s-Sema fl-art jekk ahna m’ghandna I-ebda mkien, 1-ebda post li jfakkarna, li
jimliena bl-energija, 1-ebda petrol station minn fejn niehdu I-petrol, jew illum minn fejn
ni¢cargjaw il-batterija... jekk m’ghandniex post li huwa 1-knisja? Kif nistghu ahna nghixu s-
Sema fl-art jekk ma jfakkarni hadd li jien, li int, li lkoll ahna wlied il-Missier, ahna ahwa ta’
xulxin? Kif nistghu nippretendu li nirrispettaw lil xulxin fil-familja — ir-ragel lil martu, il-
genituri lit-tfal, it-tfal lill-genituri, l-ahwa lil xulxin — jekk ahna ma nitghallmux, jekk xi hadd
ma jghidilniex: ‘Isma’, intom ilkoll kemm intom ulied il-Missier, intom ilkoll ulied Marija,
intom ilkoll ghandkom l-istess valur, bid-differenzi kollha ta’ bejnietkom, intom ilkoll,
midinbin u mhumiex, kulhadd ghandu l-istess valur quddiem Alla’?

Alla jhobbna bi mhabba tal-genn! Kif nistghu nghixu bl-energija tal-Ispirtu jekk ahna
mbaghad knisja ma mmorrux, jekk ahna 1-Hadd abbandunajnieha I-quddiesa, jekk ahna 1-
Hadd bil-mod il-mod qged nghidu: ‘Jekk ikolli z-Zzmien immur il-quddiesa, l-ewwel niehu t-
tifel ghall-futbol, imbaghad niehu t-tifla, imbaghad immorru Malta ghal dik l-attivita,
imbaghad jekk jibga’ 1-hin immorru l-quddiesa!’? Tajjeb dak kollu, imma minghajr il-
quddiesa tirriskja li bil-mod il-mod tagaghlek il-batterija, tispi¢¢a timxi bil-qlib, timxi biss bl-
emozzjonijiet, bis-sentimenti, tispi¢¢a tiddefendi lilek innifsek! U addio Sema fl-art! Allura
hemm bzonn li bhal Marija mmorru t-Tempju. Marija marret tipprezenta lill-ewwel Iben
taghha flimkien mar-ragel taghha Guzeppi fit-Tempju ta’ Gerusalemm.

Imma Marija taghmel ukoll bi¢¢a xoghol ohra importanti. Biex tghinna nghixu s-Sema fl-art,
Marija trabbi lil Binha Gesu fil-biza’ u fl-imhabba ta’ Alla. Kemm minna, jew forsi minn
uliedna, ghal kemm minna d-duttrina tat-tfal tigi 1-ahhar, jekk tigi 1-ahhar! Imbaghad immur
ghand il-Kappillan niggieled mieghu, u nghidlu: ‘Ghax trid taghmilhielu 1-Grizma, trid
taghmilhielu t-Tqarbina’. Imbaghad immur ghand il-Kappillan niggieled mieghu u nghidlu:
‘Ghax trid izzewwigni’. I1-Kappillan jista’ jzewgek, jista’ jaghmillek it-Tqarbina, jaghmillek
il-Grizma, imma t-ti¢crita hemm baqghet, inti jahasra ma kbirtx, inti jahasra ma fiqtx, inti ma
approfittajtx minn din is-sejha li ged taghmillek il-Knisja — jew ahjar li ged jaghmlulek Alla u
Ommna Marija permezz tal-Knisja, bid-difetti kollha li ghandha 1-Knisja. Elf difett ghandha
1-Knisja, ghax hija umana, minbarra li hemm fiha I-Ispirtu ta’ Alla. Imma jekk inti ittraskurajt
din is-sejha, imbaghad bilfors nieklu lil xulxin, l-ahwa jiggieldu ma’ xulxin fuq elf ewro, jew
fuq roqgha art.

X’se jghallmek lilek thobb, x’se jghallmek lilek tqis il-persuna iktar importanti mill-oggett,
x’se jghallmek lilek tirrispetta lil kulhadd ghax kulhadd ghandu l-istess dinjita? Tispicca
tiddefendi lilek innifsek, tispicca mwerwer u tghix kontinwament bl-armi ’l barra, ghax tibza’
li xi hadd se jogtlok. U b’xorti hazina dan jigrilha s-so¢jeta minghajr Alla, dan jigri meta s-
Sema ma jkunx fl-art. Jekk is-Sema ma jkunx fl-art, bil-mod il-mod din l-art taghna ssir
infern, mhux biss minhabba s-shana li ged inhossu kollha kemm ahna, imma ghax ma
nibgghux inkunu kapaci nghixu ma’ xulxin, nirrispettaw tassew lil xulxin, nahfru lil xulxin.

Jalla din il-Festa ta’ Santa Marija tqanqgal fina, fija l-ewwel wiehed, ix-xewqa li nghixu iktar
is-Sema fl-art. Is-Sema ma jhassarx il-festi tal-art, assolutament! Anzi, jaghmilhom aktar
awtentici u veri. Is-Sema ma jridniex imdejqgin, anzi, ma ninsewx li I-ewwel kelma li l1-anglu
jghid lil Marija kienet: ‘Ifrah, ja Sabiha... kexapitwpévn (kecharitoméne), ifrah ghax inti
Kbira, ifrah ghax inti Sinjura’. Sinjura mhux ghax ghandha I-flus, ghax ghandha l-imhabba.
Sabiha mhux biss minn barra, mhux sempliciment minhabba |-fattizzi ta’ wiccha jew il-gisem
taghha, li ma nsibu l-ebda deskrizzjoni ta’ dan kollu fil-Vangelu. Sabiha ghax taf thobb, ghax
taf thenn, ghax taf tghin, ghax qaddejja.



[I-Mulej jaghtina li din il-Festa ta’ Santa Marija ma tkunx sempliciment festa li naghmlu bil-
gisem taghna, bil-prezenza taghna, imma festa li naghmlu bil-qalb taghna, festa li naghmlu
lilha u lilna nfusna, qalb maghquda ma’ gisem, ruh maghquda ma’ gisem, u l-persuna shiha
taghna maghquda ma’ Alla, kif kienet taghha, kif hi taghha, u kif nittamaw li tkun taghna.



